
-----  ---------------------- 2011 թվականի N       -Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011 ԹՎԱԿԱՆԻ  ՀՈՒՆԻՍԻ  30-Ի N 950-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Անհրաժեշտությամբ պայմանավորված և ղեկավարվելով “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2) կետով Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի հունիսի 30-ի N 950-Ն որոշման N 4 Հավելվածը շարադրել նոր խմբագրությամբ, համաձայն Հավելվածի:

2. Թույլատրել Հայաստանի Հանրապետության աշխատանքի և սոցիալական հարցերի նախարարությանը`

1) նախարարության համակարգի երեխաների խնամքի և պաշտպանության գիշերօթիկ հաստատությունների ջեռուցման համակարգերի, դռների, պատուհանների  հիմնանորոգման աշխատանքների իրականացման նպատակով հայտարարաված մրցույթի արդյունքում տնտեսված 75,000.0 հազար դրամն ուղղելու հիմնանորոգման աշխատանքների համար հաստատված նախագծային փաստաթղթերով նախատեսված, սակայն միջոցների սղության պատճառով մրցույթի հայտարարման պահին ծավալաթերթերից պակասեցված հիմնանորոգման աշխատանքների իրականացմանը,

2) ժամկետի սղությամբ պայմանավորված` սույն  կետի 1) ենթակետով նախատեսված հիմնանորոգման աշխատանքները ձեռք բերելու առանց գնումների հայտարարությունը նախապես հրապարակելու:
Հ Ի Մ Ն Ա Վ Ո Ր ՈՒ Մ

‘Հայաստանի Հանրապետության կառավարության 2011 թվականի հունիսի 30-ի N 950-Ն որոշման մեջ փոփոխություններ և լրացումներ կատարելու մասին’ Հայաստանի Հանրապետության կառավարության որոշման նախագծի ընդունման
Անհրաժեշտությունը
‘Հայաստանի Հանրապետության կառավարության 2011 թվականի հունիսի 30-ի N 950-Ն որոշման մեջ փոփոխություններ և լրացումներ կատարելու մասին’ Հայաստանի Հանրապետության Կառավարության որոշման նախագիծը մշակվել է աշխատանքային անհրաժեշտությունից ելնելով և “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2) կետին համապատասխան:

Որոշման նախագծով նախատեսվում է Հայաստանի Հանրապետության աշխատանքի և սոցիալական հարցերի նախարարության (այսուհետ` նախարարություն) համակարգի երեխաների խնամքի և պաշտպանության գիշերօթիկ 5 հաստատություններում (այսուհետ` կազմակերպություն) հիմնանորոգման աշխատանքների համար հաստատված նախագծային փաստաթղթերով նախատեսված, սակայն միջոցների սղության պատճառով մրցույթի հայտարարման պահին ծավալաթերթերից պակասեցված հիմնանորոգման աշխատանքների իրականացումը: 

Ընթացիկ իրավիճակը և խնդիրները
Հայաստանի Հանրապետության կառավարության 2011 թվականի հունիսի 30-ի N 950-Ն որոշման N 4 Հավելվածով (այսուհետ` N 4 Հավելված) հաստատվել է` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից նախարարության համակարգի կազմակերպությունների ջեռուցման համակարգերի, դռների, պատուհանների հիմնանորոգման աշխատանքների (այսուհետ` հիմնանորոգման աշխատանքներ) համար հատկացված 301,512.4 հազար դրամ միջոցների բաշխումը` ըստ կազմակերպությունների:

Այդ բաշխումը հաստատվել է մինչև կազմակերպությունների հիմնանորոգման աշխատանքների նախագծանախահաշվային փաստաթղթերի մշակումը` նախնական հաշվարկների համաձայն: 

Կազմակերպությունների հիմնանորոգման աշխատանքների իրականացման համար մշակված նախագծանախահաշվային փաստաթղթերով հաշվարկված գումարը զգալիորեն գերազանցեց նախնական հաշվարկներով նախատեսված գումարներին, ինչի պատճառով նախարարությունը հիմնանորոգման աշխատանքների ծավալաթերթերից մեխանիկորեն պակասեցրեց համապատասխան ծավալի աշխատանքներ: Փաստորեն, մշակված նախագծային փաստաթղթերով նախատեսված ծավալների դիմաց հաստատվեցին նախահաշիվներ, որոնցով նախատեսված գումարները համապատասխանեցվեցին N 4 Հավելվածով նախատեսված գումարներին, ինչի հետևանքով կազմակերպություններում նախատեսված ծավալով չեն փոխարինվի դռներ և պատուհաններ, որը կարող է պատճառ դառնալ նոր անցկացված ջեռուցման համակարգի շահագործման ցածր արդյունավետությանը, կազմակերպության ոչ բոլոր մասնաշենքերում ջեռուցման համակարգ կանցկացվի և այլն:

Այնուհետև, հաստատված նախահաշիվներին համապատասխան կազմված ծավալաթերթերով հայտարարված մրցույթի արդյունքում տնտեսվեց 75,000.0 հազար դրամ:

Վերոգրյալով պայմանավորված, սույն որոշման նախագծով առաջարկվում է մրցույթի արդյունքում տնտեսված 75,000.0 հազար դրամն ուղղել հիմնանորոգման աշխատանքների համար հաստատված նախագծային փաստաթղթերով նախատեսված, սակայն միջոցների սղության պատճառով մրցույթի հայտարարման պահին ծավալաթերթերից պակասեցված հիմնանորոգման աշխատանքների իրականացմանը:
Միաժամանակ, հաշվի առնելով մինչև տարեվերջ ընկած ժամանակահատվածը, առաջարկվում է ժամկետի սղության պատճառով թույլատրել նախարարությանը լրացուցիչ հիմնանորոգման աշխատանքները ձեռք բերել “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2) կետին համապատասխան` առանց գնումների հայտարարությունը նախապես հրապարակելու:
 Տվյալ բնագավառում իրականացվող քաղաքականությունը  

Նպատակ է հետապնդվում բարձրացնել կազմակերպություններում խնամվողների սպասարկման մակարդակը և ավելի արդյունավետ դարձնել երեխաների շուրջoրյա խնամքը: 

Կարգավորման նպատակը և բնույթը

Սույն որոշման նախագծով առաջարկվում է` 
1. N 4 Հավելվածը շարադրել նոր խմբագրությամբ,

2. Թույլատրել Հայաստանի Հանրապետության աշխատանքի և սոցիալական հարցերի նախարարությանը`

1) նախարարության համակարգի երեխաների խնամքի և պաշտպանության գիշերօթիկ հաստատությունների ջեռուցման համակարգերի, դռների, պատուհանների  հիմնանորոգման աշխատանքների իրականացման նպատակով հայտարարաված մրցույթի արդյունքում տնտեսված 75,000.0 հազար դրամն ուղղելու հիմնանորոգման աշխատանքների համար հաստատված նախագծային փաստաթղթերով նախատեսված, սակայն միջոցների սղության պատճառով մրցույթի հայտարարման պահին ծավալաթերթերից պակասեցված հիմնանորոգման աշխատանքների իրականացմանը,

2) ժամկետի սղությամբ պայմանավորված` սույն  կետի 1) ենթակետով նախատեսված հիմնանորոգման աշխատանքները ձեռք բերելու առանց գնումների հայտարարությունը նախապես հրապարակելու:
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը

Որոշման ընդունման դեպքում լուծվում է թվով 5 կազմակերպությունների ջեռուցման հետ կապված հիմնախնդիրները, բարելավվում է կազմակերպություններում խնամվողներին մատուցվող ծառայությունների որակը: 
Տ Ե Ղ Ե Կ Ա Ն Ք

